Victor Venzin-Schwarz
19-01-1927 - 24-04-2007

Giuliana Maria
Mader-Venzin
13-01-1954 - 11-04-2007

Avon varga 80 onns ei Victor Venzin-Schwarz
naschius sin Spinatscha a Sedrun. Leu ha el
suenter ils onns da scola entschiet a far il pur
cun praus spatitschai da Nislas tochen a Rusas
sur Selva.

Igl onn 1953 marida el la giuvna Petronila
Schwarz da Sursaissa. Ensemen han els fatg
entgins onns il pur; onns da pauca fadigia e
neginas subvenziuns per il puresser. Perquei
sedecidan il Victor e sia dunna da serender a
Goldach SG nua che Victor ha anflau ina buna
lavur tier il cantun. Pli tard ei il menaschi
vegnius dislocaus el cantun Turitg.

Ensemen cun ils 3 affons serenda la famiglia
igl onn 1969 ad Altstadten. Cheu lavura il
premurau e fidau Victor tier il marcau da Turitg
tochen alla pensiun, igl onn 1992. Duront quels
onns ella Bassa ha el adina giu tiers manedels,
nuorsas neras e cunegls da rassa. Agl ur dil
marcau ha el cun entgins conluvrers cultivau
praus dil marcau e schau pascular lur animals.
In bi hobi per in anteriur pur duront il temps
liber.

[gl onn 1992 vegn Victor pensiunaus e la
famiglia serenda a Sursaissa Miranigha. Leu
baghegian els ina casa ed il Victor fa empau il
pur. A Carmihut, dado Selva possedan els ina
biala acla nua che Nila e Victor passentan la
gronda part dalla stad. Far fein e segar runtgas
ei ussa siu cunfar. Per cuort temps habiteschan
els a Sedrun ella vischinonza da lur feglia ch'ei
mal malsauna. Sentend ils onns che smaccan
tuornan els a Sursaissa el center da vegls nua
ch'els vivan en ina habitaziun.

lIs 11 d'avrel 2007 miera la feglia Giuliana suenter liunga malsogna. Il Victor
ch'era spossaus d'ina greva operaziun ha la mort da sia feglia sfraccau afuns. 15
dis suenter la Giuliana miera Victor el ravugl da sia famiglia. Ussa ruaussa bab e
feglia in sper l'auter sin santeri ell'umbriva dalla baselgia da Pieder e Paul a

Meierhof.

Els ruaussien en pasch



